
Os tepuis do sur de Venezuela, montañas con paredes verticais e cumes planos, brindan aos viaxeiros a oportunidade única de se sentiren exploradores: a maior parte desas marabillas naturais nunca foi visitada debido á súa pouca accesibilidade.

Os tepuis son mesetas especialmente abruptas do Escudo güianés en América do Sur, que se atopan puntualmente en Venezuela. Elevándose por encima dun bosque circundante, os tepuis teñen escarpas case verticais, e moitos deles elévanse a máis de 1000 metros por encima da selva. E aínda que os tepuis parecen desertos, en realidade ofrecen unha biodiversidade impresionante e única: ao redor dun terzo das especies da súa flora non se atopa en ningunha outra parte do mundo.

As paredes case verticais e o denso bosque tropical ao seu arredor fainos inaccesibles para exploradores a pé. Así, pódense alcanzar camiñando só tres montañas da rexión Gran Sabana, -entre elas o tepui máis accesible, o monte Roraima, de 2180 metros de altura-, dividida entre Venezuela, Güiana e Brasil.

Considérase que máis do 90% dos tepuis non foi pisado polo home, escondendo misterios e unha gran cantidade de especies biolóxicas aínda sen descubrir. Tanta inaccesibilidade e misterio deron lugar a lendas e mesmo inspiraron a artistas. Crese que precisamente o monte Roraima –coas súas pequenas fervenzas e depósitos naturais de cuarzo, a súa vexetación frondosa, covas e lagos- inspirou a novela O mundo perdido, de Arthur Conan-Doyle. 

ACTIVIDADES
1. Elixe cal das seguintes opcións é a idea fundamental do texto.
A. Os tepuis atópanse localizados xeograficamente en Venezuela. 
B. Os tepuis elévanse a máis de mil metros por encima da selva. 
C. Os tepuis serviron de inspiración a Arthur Conan-Doyle para describir as paisaxes dunha das súas novelas. 
D. Os tepuis son moi pouco accesibles, polo que o 90% deles non foi explorado nunca polo home. 
 [Determinación do tema]

2. O texto componse de título, imaxe e texto. De que maneira se asegurou o seu autor de que nos fixemos nos datos que considerou máis importantes no texto? Pon un exemplo.

      [Identificación da estrutura do texto]

3. Que é un tepui?

 [Determinación do tema]

4. Que ten de particular a flora dos tepuis? 
      [Buscar información]

5. Que se atopa dividida entre Venezuela, Güiana e Brasil? 

 [Buscar información]

6. Que altura ten o tepui máis accesible e cal é o seu nome? 

[Buscar información]

7. No texto dise que os tepuis deron lugar a lendas e á inspiración dalgúns autores. A que se debe? 

 [Inferencia entre datos e ideas]

8. Describe coas túas propias palabras o monte Roraima, utilizando para iso a información que nos dá o texto. 

[Inferencia entre datos e ideas]

9. Cal das seguintes acepcións da palabra inspiración encaixa mellor co sentido que ten no texto?

inspiración.

1. f. Acción de inspirar ou inspirarse.

2. f. Forza creadora, facultade de imaxinar cousas novas.

3. f. Idea que xorde espontaneamente.

[Inferencia do significado de palabras ou expresións]

10. No texto dise que “Os tepuis son mesetas especialmente abruptas do Escudo güianés en América do Sur, que se atopan puntualmente en Venezuela. Elevándose por encima dun bosque circundante, os tepuis teñen escarpas case verticais, e moitos deles elévanse a máis de 1000 metros por encima da selva”. Subliña sobre este extracto  do texto a palabra cuxo significado encaixe coa seguinte definición: “Declive moi pronunciado do terreo”. 
 [Inferencia do significado de palabras ou expresións]

11. Explica coas túas propias palabras unha idea do texto que descoñeceses antes de lelo. 
[Relación do contido con coñecementos, ideas e experiencias previas]

12. O título do artigo é: Tepuis, o último lugar que non pisou o ser humano? Para que cres que elixiu  ese título o seu autor?
[Relación da forma do texto coa súa utilidade e coa actitude e intencións do autor]
13. Cres que deberían organizarse paquetes de viaxe para que os turistas puidesen visitar os tepuis? Como cres que afectaría á rexión?
 [Reflexiona e opina]

